
Аннотация: Ушбу мақолада жамоатчилик назорати хакида, жамоатчилик 

назорати субъектлари хакида, давлат органлари ва муассасалари фаолияти устидан 

жамоатчилик назоратини ташкил этиш хакида, жамоатчилик назоратида ўз 

фаолиятларини қандай шаклларда амалга оширишларини кўрсатилган. 

органлари, фуқаролар шаъни ва қадр-қиммати 

 

Жамоатчилик назорати жамиятта ижтимоий адолат барқарор бӯлиши учун шахс, 

жамият ва давлат алоқаларига муросасизлик, тенглик, маъсулият ва жавобгарлик 

бўлиши учун хизмат қиладиган омилдир. У инсоннинг ҳуқуқ ва эркинликлари нафақат 

давлат томонидан кафолатланиши, балки давлат органлари фаолиятида уларнинг 

устивор бўлишини таъминлайди. Жамоатчилик назоратининг мавжудлиги сиѐсий 

ҳокимият том маънода халқ қўлида бўлишининг кўрсаткичи ҳисобланади. 

Шу боис ҳам республикамизда жамоатчилик назоратини шакллантириш, уни 

амалга оширишнинг ташкилий-ҳуқуқий механизмларини такомиллаштиришга 

қаратилган ислоҳотлар босқичма-босқич тарзда ўтказилмоқда. Хусусан, истиқлолнинг 

дастлабки йиллариданоқ Конституциямизда давлатнинг жамият олдидаги масъуллиги 

белгилаб қўйилган эди. 

2014 йилнинг 16 апрелида Конституциямизнинг бир қатор моддаларига 

киритилган ўзгартиш ва қўшимчалар билан жамоатчилик назорати институтига 

конституциявий мақом берилди. Бундан ташқари, фуқаролик жамияти 

институтларининг ижтимоий фаоллигини ва уларнинг давлат органлари устидан 

жамоатчилик назоратини олиб боришдаги ваколатини мустаҳкамлашга оид юздан 

ортиқ норматив-ҳуқуқий ҳужжатлар қабул қилинган. ―Ўзбекистон Республикасида 

жамоат бирлашмалари тўғрисида‖ги, ―Нодавлат нотижорат ташкилотлари 

тўғрисида‖ги, ―Фуқароларнинг ўзини ўзи бошқариш органлари тўғрисида‖ги, ―Ахборот 

эркинлиги принциплари ва кафолатлари тўғрисида‖ги ва бошқа қонун ҳужжатлари 

шулар жумласидандир. 

Шу билан бирга, фуқароларнинг ошиб бораѐтган ижтимоий-сиѐсий фаоллиги 

мавжуд норматив-ҳуқуқий базани тизимли равишда ривожлантириш баробарида 

мазкур соҳада махсус қонун қабул қилинишини тақозо этди. Зеро, 2017-2021 йилларда 

Ӯзбекистон Республикасини ривожлантиришнинг беш та устувор йўналиши бўйича 

Ҳаракатлар стратегиясини «Фаол тадбиркорлик, инновацион ғоялар ва 

технологияларни қўллаб-қувватлаш йили» да амалга оширишга оид давлат дастурида 

―Жамоатчилик назорати тўғрисида‖ ги қонун лойиҳасини қабул қилиш белгиланган 

эди. Ҳаракатлар стратегиясига мувофиқ, 2018 йил 12 апрель куни Ӯзбекистон 

Республикасининг ЎРҚ-474-сон «Жамоатчилик назорати тӯғрисида» ги қонуни қабул 

қилинди. 

Мазкур қонуннинг мақсади давлат органлари ва муассасалари фаолияти устидан 

жамоатчилик назоратини ташкил этиш ҳамда амалга ошириш соҳасидаги 

муносабатларни тартибга солишдан иборат. 

Бизга маълумки давлат органлари устидан самарали жамоатчилик назорати 

ўрнатилар экан, давлатнинг фуқаролар олдидаги масъулияти кучайиб боради ва 

давлат-фуқаро муносабатида фуқаро манфаатлари устунлиги таъминланади. 

Қабул қилинган «Жамоатчилик назорати тӯғрисида»ги  қонунга кўра, 

фуқароларнинг ўзини ўзи бошқариш органлари жамоатчилик назоратини амалга 

оширувчи субъектларнинг бири сифатида белгиланган. Таъкидлаш керакки, 

фуқоралар ўзини-ўзи бошқариш органлари, аҳоли ва давлат ҳокимияти органлари 

орасидаги ўзига хос кўприк вазифасини ўтагани боис, улар томонидан жамоатчилик 

назоратини амалга оширишнинг турли масалалари қизиғиш уйғатади. 

Фуқароларнинг ўзини ўзи бошқариш органлари жамоатчилик назоратида ўз 

фаолиятларини қуйидаги шаклларда амалга оширишлари мумкин: 

давлат органларига мурожаатлар ва сўровлар беришлари; 

давлат органларининг очиқ ҳайъат мажлисларида иштирок этишлари; 

жамоатчилик муҳокамаси ўтказишлари; 

жамоатчилик эшитуви олиб боришлари; 

жамоатчилик мониторинги ўтказишлари; 

жамоатчилик экспертизасини ўтказишлари; 

жамоатчилик фикрини ўрганишлари; 

Шунингдек давлат органлари мансабдор шахсларнинг ҳисоботлари ва 

ахборотини эшитишлари мумкун. 

Қонунда фуқароларнинг ўзини ўзи бошқариш органлари жамоатчилик назорати 

субъектлари сифатида қуйидаги ҳуқуқларга эга эканлиги белгиланган: 

жамоатчилик назоратини амалга ошираѐтганда тадбирлар ўтказиш ташаббуси 

билан чиқишга, уларни ташкил этишга, шунингдек уларда иштирок этишга; 

жамоатчилик назоратини амалга ошириш учун зарур бўлган ахборотни қонун 

ҳужжатларига мувофиқ давлат органларидан сўраб олишга; 

жамоатчилик назорати натижаларига кўра таклифлар ва тавсиялар тайѐрлашга 

ҳамда уларни тегишли давлат органларига кўриб чиқиш учун юборишга; 

фуқароларнинг, юридик шахсларнинг ҳуқуқлари ва қонуний манфаатлари, 

жамият манфаатлари бузилганлиги фактлари аниқланган тақдирда, материалларни 

ҳуқуқни муҳофаза қилувчи органларга юборишга; 

давлат органларининг қонунга хилоф қарорлари, улар мансабдор шахсларининг 

хатти-ҳаракатлари (ҳаракатсизлиги) устидан бўйсунув тартибида юқори турувчи 

органга ѐки мансабдор шахсга ѐхуд қонунда белгиланган тартибда судга шикоят 

қилишга; 

жамоатчилик назорати натижаларини эълон қилишга ҳақлидир. 

Жамоатчилик назоратининг натижаларига кўра баѐннома, хулоса, маълумотнома 

шаклида ѐхуд қонун ҳужжатларида назарда тутилган бошқа шаклда якуний ҳужжат 

тайѐрланиши мумкин. 

Тайѐрланган якуний ҳужжат ахборот ва тавсия хусусиятига эга бўлади. Якуний 

ҳужжатда баѐн этилган ахборот, тавсия ва таклифлар давлат органлари томонидан 

мажбурий тартибда кўриб чиқилади ҳамда улар юзасидан қонуний қарорлар қабул 

қилинади. 

Демак, фуқароларнинг ўзини ўзи бошқариш органлари жамоатчилик 

назоратининг субъекти сифатида жамоатчилик назорати шаклларидан фойдаланган 

ҳолда давлатимизда амалга оширилаѐтган ислоҳотларда бевосита иштирок этиши 

мумкин. Аммо бу ҳуқуқдан фойдаланишда фуқароларнинг шаъни ва қадр-қиммати 

камситилишига, уларнинг шахсий ҳаѐтига аралашишга йўл қўйилмайди. 

Шунингдек, жамоатчилик назоратини амалга ошириш чоғида олинган 

ахборотнинг тарқатилиши қонун билан чекланган бўлса, унинг махфийлигига риоя 

этилиши шарт. 

Хулоса ўрнида шуни айтиш керакки, қабул қилинган Қонун жамоатчилик 

назоратининг мавжуд шаклларини янада такомиллаштириш ва янги замонавий 

шаклларини миллий амалиѐтга жорий этишга, уларни янада ривожлантиришга, бу 

борадаги камчиликларни ва ижтимоий муносабатларни ҳуқуқий тартибга солишда 

юзага келадиган ҳуқуқий эҳтиѐжларни аниқлашга, давлат органлари ва мансабдор 

шахслар фаолиятининг самарадорлигини оширишда аҳамиятти катта. Энг муҳими, 

кучли фуқаролик жамияти қуришнинг муҳим шартларидан бири – халқ 

ҳокимиятчилиги ва давлат бошқарувида ҳамда мамлакатни ижтимоий-иқтисодий 

ривожлантиришнинг муҳим йўналишларини амалга оширишда фуқаролик жамияти 

институтларининг иштирокини кенгайтиришга хизмат қилади. 

